
Shri Bala Saparya Paddhati

శ్రీబాలాసపర్యాపద్ధతిః 

విస్తృతా తాన్త్రికీ
శ్రీమాన్  సాధకో బాహ్యే ముహూర్తే శయనతలాదుత్థాయ
కరచరణముఖాది ప్రక్షాల్య  । బద్ధపద్మాసనః  సముపవిశ్య
స్వశిరఃరథసహస్రారాధోముఖకమలకర్ణికాన్తర్గతంవ    నిజగురుం
స్వశక్త్యా సహితం ధ్యాత్వా ।మానసోపచారైః  సమ్పూజ్య దణ్డవన్నత్వా  ।
గురూక్తవిధినా ప్రాతఃకృత్యమజపాజపం  చ విధాయ । స్వకార్యానుష్ఠానాయ
భూమిం ప్రార్థ్య   శ్వాసానుసారేణ తస్యాం పాదావుపన్యస్య । గృహాద్బహిర్నిఃసృత్య ।
నైరృత్యాం  యామ్యాం వా దిశి మలమూత్రోత్సర్గశౌచాచమనదన్తధావనాదికం 
విదధ్యాత్ । నద్యాదిం గత్వా వైదికం  సన్ధ్యాది  నిర్వర్త్య తాన్త్రికమారభేత  ।
తత్రాదౌ  ౪ఐం ఆత్మతత్త్వం శోధయామి స్వాహా । ౪ క్లీం  విద్యాతత్త్వం
శోధయామి స్వాహా । ౪ సౌః శివతత్త్వం శోధయామి స్వాహా ఇతి
మూలయుక్తతత్త్వత్రయేణాచమ్య  ।హ్రీం  స్వాహా ఇత్యనేన వాఽఽచమ్య ।మూలం
స్మరన్ మలాపకర్షణస్నానం  విధాయ । పునరాచమ్య అద్యేత్యాదిమాసా-

ద్యుత్కీర్తనం విధాయ । శ్రీకులదేవతాప్రీతయే   తాన్త్రికవిధినా  స్నానమహం
కరిష్యే ఇతి సఙ్కల్ప్య । జలే త్రికోణచక్రం   విభావ్య సూర్యమణ్డలాత్
“బ్రహ్మాణ్డోదర   తీర్థాని  “గఙ్గే చ యమునే చైవ  -

ఇత్యాదినాఙ్కుశముద్రయా
తీర్థమావాహ్య  । పురఃకల్పితతీర్థే సంయోజ్యాచమ్య స్వాత్మానం ప్రోక్ష్య  ।
మూలేన మృదా స్నపనం విధాయ ।మూలం పఠన్ పురతః ఆవాహితాం స్వదేవతాం
త్రిరభిషిచ్య  । శ్రవణాదిసప్తచ్ఛిద్రాణి   నిరుధ్య త్రిర్నిమజ్జ్య   ఉన్మజ్జోత్  ।
అథ సన్ధ్యా  । తత్ర పుర్వవదాచమ్య స్వమూలప్రాణాయామర్ష్యాదిదికరషడఙ్గం  
విధాయ పూర్వవత్తీర్థమావాహ్య  ।వామహస్తే తజ్జలం  నిధాయ
దక్షహస్తేనాచ్ఛాద్య యంరంవంలంహం ఇతి పాఞ్చభౌతికమన్త్రైః  సప్తవార -
మభిమన్త్ర్య  ।మూలవిద్యయా త్రిరభిమన్త్ర్య   । తజ్జలబిన్దుభిర్వామాఙ్గుష్ఠా    -

నామికాభ్యాం మూలవిద్యయా స్వశిరస్త్రిః  ప్రోక్ష్య  అవశిష్టజలం  వామహస్తే

నిధాయ । త్రిరభిమన్త్ర్య   మూలముచ్చరన్ తత్త్వముద్రయా  మృధ్ని
సప్తధా మృలేన

చ త్రిధాభ్యుక్ష్య  । శేషం జలం దక్షహస్తే సమాదాయ తేజోరూపం
ధ్యాత్వా । ఇడయా దేహాన్తఃపాపం ప్రక్షాల్య  । కృష్ణవర్ణం   త జ్జలం
పాపరూపం పిఙ్గలయా  విరిచ్య వామే కల్పితవజ్రశిలాయాం  ఫడితి
నిఃక్షిపేత్ ।
తతోఽర్ధ్యం  విధాయ । ఓం హ్రాం  హ్రీం  సః శ్రీమార్తణ్డభైరవాయ  
ప్రకాశశక్తిసహితాయ   ఇదమర్ఘ్యం  పరికల్పయామి స్వాహా ఇతి త్రిరర్ఘ్యం 
కులసూర్యాయ దత్త్వా ।హృత్పద్మాత్ సూర్యమణ్డలే  మూలదేవీం నీత్వా తత్ర
విధివద్ధ్యాత్వా  । ఐం వాగీశ్వర్యై  విద్మహే క్లీం  కామేశ్వర్యై  ధీమహి సౌః
తన్నః శక్తిః  ప్రచోదయాత్  । ఇత్యనయామూలగాయత్ర్యా  చతసృషు
సన్ధ్యాసు  సూర్యమణ్డలే  మూలదేవ్యై  అర్ధ్యం  దత్త్వా యథాశక్తి జపేత్ ।
తతశ్చతసృషు సన్ధ్యాసు  క్రమశో మూలాధార -హృత్కమల
-భ్రూమధ్యబ్రహ్మరన్ధ్రేభ్యో    దేవీతేజః సమాకృష్య ఇడయా విరేచ్య ।
కల్పితవహ్నిసూర్యచన్ద్రతారామణ్డలేషు   నిక్షిప్య । తత్ర
బాలాయౌవనప్రౌఢచిద్రూపాం   దేవీం ధ్యాత్వా । తతః ఐం త్రిపురాదేవ్యై   విద్మహే
వాగీశ్వర్యై  ధీమహి తన్నో ముక్తిః ప్రచోదయాత్  । ఇతి ప్రాతః  ।
క్లీం  త్రిపురాదేవ్యై   విద్మహే కామేశ్వర్యై  ధీమహి
తన్నః క్లిన్నా  ప్రచోదథాత్  । ఇతి మధ్యాహ్నే ।
సౌః త్రిపురాదేవ్యై   విద్మహే శక్తిశ్వర్యై  ధీమహి
తన్నోఽమృతే ప్రచోదయాత్  । ఇతి సాయమ్ ।
ఐం వాగీశ్వర్యై  విద్మహే క్లీం  కామేశ్వర్యై  ధీమహి
సౌః తన్నః శక్తిః  ప్రచోదయాత్  । ఇతి అర్ధరాత్రే  ।
ఇతి స్వస్వగాయత్ర్యార్ఘ్యం   దత్త్వా యథాశక్తి స్వస్వగాయత్రీం  చ జప్త్వా ।
పూనర్మూలగాయత్రీం  చ జప్త్వా స్వస్వబీజాక్షరం సర్వం మూలం చ జప్త్వా ।
ప్రాణాయామాదినా  జపం సమర్ప్య మణ్డలేభ్యో  దేవీతేజః స్వస్థానే  ।
దేవీం చ హృద్యానీయ ధ్యాయేదితి సన్ధ్యావిధిః  ॥
తతస్తర్పణమ్ ।
తత్ర పుర్వవదాచమ్య ప్రాణాయామాది  కృత్వా తీర్థమావాహ్య  ।మూలేన జలం
సప్తధా అమృతముద్రయా  అమృతీకృత్య । తత్ర జలే యన్త్రం  ధ్యాత్వా ।

తత్ర దేవీం హృదయాత్ సపరివారామానీయ । షడఙ్గయోగేన  సకలీకృత్య
కుణ్డలిన్యాః  ప్రయోగేణామృతేనాభిషిచ్య  । విధివత్ ప్రపూజ్య  । ఏశాన్యాం
౪ శ్రీకౌలానన్దనాథభైరవస్తృప్యతాం    ఇతి త్రిః  సన్తర్ప్య  । వహ్నౌ ౪
పరమగురుమ్ । నైరృత్యాం  ౪ పరమాచార్యమ్ ।వాయవ్యే ౪ పరమేష్ఠిగురుమ్  ।
త్రిః  సకృద్వా సన్తర్ప్య । దివ్యౌఘసిద్ధౌఘమానవౌఘానాపి  గురూన్
సన్తర్ప్య జలే యన్త్రం  విభావ్య । ౪ కామేశ్వరసహితా బాలాత్రిపురా
వాగీశ్వరౌ తృప్యతామితి త్రిః  సన్తర్ప్య  పరివారానపి సన్తర్ప్య ।
ప్రాణాయామాది  విధాయ దేవీం స్వహృది విసృజేత్ । తీర్థం  చ స్వస్థానే
విసృజేదితి తర్పణమ్ ॥
తతోయాగగేహమాగత్య జలాదినా ద్వారదేవతాః పూజయేత్ ।
ధాత్రే నమః । విధాత్రే నమః (దక్షే) గం గఙ్గాయై  నమః ।
యం యమునాయై నమః । (వామే)ద్వారశ్రియై  నమః ।వాస్తుపురుషాయ నమః
(ఊర్ధ్వే ) । దేహల్యై  నమః ఇత్యధః సమ్పూజయేత్ ।స్వాసనమాస్తీర్యం హ్రీం
ఆధారశక్తికమలాసనాయ నమః ఇతి సమ్పూజ్య వీరాద్యాసనేనోపవిశ్య ।
“పృథ్వి త్వయా ధృతా లోకాః ఇత్యాదినా పృథివీం ప్రార్థ్య 
మణ్డూకాయ  నమః । కాలాగ్నిరుద్రాయ  నమః ।హ్రీం  ఆధారశక్తికమలాసనాయ నమః ।
హ్రీమ్పీఠాసనాయ  నమః । ఇత్యాసనం సమ్పూజ్య । తదుపరి
సముపవిశ్య । సంవిదం యథామన్త్రం  స్వీకుర్యాత్ ।
తద్విధిర్యథా -

సంవిదే బ్రహ్మసమ్భూతే  బ్రహ్మపుత్రి  సదానఘే ।
బ్రాహ్మణానాం  చ తృప్త్యర్థం  పవిత్రా భావ సర్వదా ॥
సిద్ధమూల్యక్షయే  దేవి హీనబోధప్రబోధిని  ।
రాజప్రజావశఙ్కరి  శత్రుపక్షనిషూదిని  ॥
ఐం క్షత్రియాయై  నమః స్వాహా ।
అజ్ఞానేన్ధనదీప్తాగ్నే   జ్ఞానాగ్నిబ్రహ్మరూపిణి   ।
ఆనన్దస్యాహుతిం  ప్రీతిం  సమ్యగ్జ్ఞానం  ప్రయచ్ఛ  మే ॥
హ్రీం  వైశ్యాయై  నమః స్వాహా ।
నమస్యామి నమస్యామియోగమార్గప్రదర్శిని   ।
త్రైలోక్యవిజయే  మాతః సమాధివిజయా భవ ॥
క్లీం  శూద్రాయై  నమః స్వాహా । ఇత్యభిమన్త్ర్య  ।

bAlAsaparyApaddhatiH.pdf 3



శ్రీబాలాసపర్యాపద్ధతిః 

“ఓం అమృతే అమృతోద్భవే అమృతవర్షిణి  అమృతమాకర్షయ
ఆకర్షయ  సిద్ధిం  దేహి దేహి త్రిపురసున్దరీపదం   మే వశమానయ
వశమానయ స్వాహా” ఇతి తదుపరి సప్తధా మూలం చ జప్త్వా ।
ధేనుయోనిముద్రయాఽమృతీకృత్య  ఆవాహనాదిముద్రాః  సన్దర్శ్య  ।
ఛోటికాభిర్దిగ్బన్ధనం   బిధాయ । సప్తధా త్రిధా  వా శ్రీగురుం  దేవతాం
చ సన్తర్ప్య । “ఐం వద వద వాగ్వాదిని మమ జిహ్వాగ్రే స్థిరీభవ
సర్వసత్త్వవశఙ్కరి స్వాహా” ఇత్యనేన ముఖే జుహుయాత్ ।
తతః ఆనన్దమయో  భవతి ।
“అపసర్పన్తు తే భూతా యేభూతా భువి సంస్థితాః  ।
యేభూతా విఘ్నకర్తారస్తే  నశ్యన్తు శివాజ్ఞయా  ॥
పాషణ్డకారిణో  యే చ భూతాభూమ్యన్తరిక్షగాః ।
దివి లోకే స్థితా  యే చ తే నశ్యన్తు శివాజ్ఞయా  ॥ “

ఇతి తర్జనీమధ్యమాభ్యామూర్ధ్వోర్ధ్వం    తాలత్రయదానేన
వామపార్ష్ణిఘాతత్రయేణ   దివ్యదృష్ట్యా  చ త్రివిధవిఘ్నానుత్సార్య  ।
ఛోటికాభిర్దశదిగ్బన్ధనం   కృత్వా చతుర్దిక్షు  వహ్నిప్రాకారం
సఞ్చిన్త్య ప్రాణాయామం  కుర్యాత్ ।
తత్ర ప్రణవం  షోడశవారముచ్చరన్ దక్షాఙ్గుష్ఠేన   దక్షనాసాపుటం
నిరుధ్య వామేన పవనం పూరయేత్ । తతస్తమేవ చతుష్షష్టివారముచ్చరన్ 
దక్షానామాకనిష్ఠికాభ్యాం  వామం చ పుటం నిరుధ్య ద్వాభ్యాం పవనం
కుమ్భయేత్ । తతస్తమేవ ద్వాత్రింశద్వారముచ్చరన్  వామం పుటం
తథైవ  నిరుధ్య దక్షేణ పవనం రేచయేదిత్యేకః ప్రాణాయామః  ।
ఏష ఏవ విపర్యయేణ ద్వితీయః । ప్రథమవత్  తృతీయః ।
ఇతి ప్రాణాయామత్రయేణ   నిరస్తసకలకలుషం స్వదేహం
దేవతారాధనయోగ్యం విభావ్య భూతశుద్ధిం  కుర్యాత్ ।
అథమూలాధారాద్ధంస  ఇతి మన్త్రేణ  కుణ్డలినీం  పృథివ్యా సహ
స్వాధిష్ఠానమానీయ  । తత్ర జలే పృథివీం లీనాం విభావ్య తస్మాజ్జలేన
సహ మణిపూరకం సమానీయ । తత్ర వహ్నౌ జలం లీనం విభావ్య తస్మాద్వహ్నినా
సహ అనాహతం సమానీయ । తత్ర వాయౌ వహ్నిం లీనం విచిన్త్య । తస్మాద్వాయునా
సహ విశుద్ధం  సమానీయ । తత్రస్థాకాశే   వాయుం లీనం విచిన్త్య ।
తస్మాదాకాశేన సహ ఆజ్ఞాచక్రం   సమానీయ । తత్ర మనస్యాకాశం లీనం

విచిన్త్య ।మనో నాదే లీనం విభావ్య । ధ్వనౌ ధ్వనిం సమర్ప్య ।
సహస్రదలకమలకర్ణికాస్థచన్ద్రమణ్డలమధ్యగతత్రికోణాన్తర్గత       -
తేజోమయబిన్దురూపపరమశివే  దేవతాం సమర్ప్య ।ప్రాణాయామవిధినా  యమితి
వాయుబీజం ధూమ్రవర్ణం   షోడశవారం జపన్ శారీరం పాపపురుషమ్ ।
“వామకుక్షిస్థితం  పాపపురుషం కజ్జలప్రభమ్   ।
బ్రహ్మహత్యాశిరస్కం  చ స్వర్ణస్తేయభుజద్వయమ్   ॥
సురాపానహృదాయుక్తం గురుతల్పకటిద్వయమ్ ।
తత్సంసర్గిపదద్వన్ద్వమఙ్గప్రత్యఙ్గపాతకమ్      ॥
ఉపపాతకరోమాణం రక్తశ్మశ్రువిలోచనమ్  ।
ఖడ్గచర్మధరం  క్రుద్ధం   పాపం కుక్షౌ విచిన్తయేత్ ॥
ఇత్థం  సంశోష్య । రమితి వహ్నిబీజం రక్తవర్ణం  చతుష్షష్టివారం 
జపన్ తమేవ సన్దహ్య  । వమిత్యమృతబీజం శుక్లవర్ణం   సహస్రారే  విచిన్త్య
ద్వాత్రింశద్వారం  జపన్ తదుద్భవామృతవృష్ట్యా  నిష్పాపం శరీరముత్పాద్య ।
లలాటస్థ -లమితి పృథ్వీబీజేన పీతవర్ణేన  సుదృఢీకృత్య ।
హ్రీమితి మూలస్థేన  బీజేన సైశ్వర్యం  విధాయ ।
సోఽహమితి మన్త్రేణ  కుణ్డలినీమమృతలోలీభూతాం  పఞ్చభూతాని
జీవాత్మానం చ బ్రహ్మమార్గేణ   స్వస్వస్థానే  నియోజయేత్ । తతో
దేవీరూపమాత్మానం విచిన్త్య హృది హస్తం నిధాయ ప్రాణప్రతిష్ఠాం    కుర్యాత్ ।
ఓం ఆంహ్రీక్రోం   హంసః శ్రీబాలాత్రిపురాయాః   ప్రాణా  ఇహ ప్రాణాః  ।
జీవ ఇహ స్థితః  । ఓం సర్వేన్ద్రియాణి  ఇహ స్థితాని  ।
వాడ్మనశ్చక్షుఃశ్రోత్రఘ్రాణా    ఇహాగత్య సుఖం చిరం తిష్ఠన్తు  స్వాహా
ఇతి ప్రాణప్రతిష్ఠాం    విధాయ । స్వమూలఋష్యాదిచిన్తనం విదధీత ।
అస్య శ్రీబాలాత్రిపురామన్త్రస్య    దక్షిణామూర్తిః ఋషిః । పఙ్క్తిశ్ఛన్దః   ।
శ్రీబాలాత్రిపురా   దేవతా । ఐం బీజమ్ ।సౌః శక్తిః । క్లీం  కీలకమ్ ।
పూజాదౌ వినియోగః ఇతి కృతాఞ్జలిః  స్మృత్వా యథావిధి న్యసేత్ ।
దక్షిణామూర్తిఋషయే నమః శిరసి । పఙ్క్తిచ్ఛన్దసే   నమో ముఖే ।
శ్రీబాలాత్రిపురాదేవతాయై   నమో హృది । ఐం బీజాయ నమో గుహ్యే ।
సౌః శక్తయే నమః పాదయోః । క్లీం  కీలకాయ నమో నాభౌ ।
వినియోగాయ నమః సర్వాఙ్గేషు  ।
ఐం నమః (నాభ్యాదిపాదాన్తం) । క్లీం  నమః (కణ్ఠాదినాభ్యన్తం ) ।

సౌః నమః (మూర్ధాదికణ్ఠాన్తమ్   )॥
ఐం నమః (వామపాణితలే) క్లీం  నమః (దక్షే)సౌః నమః (ఉభయోః)॥
ద్రాం  క్షోభణబాణాయ నమః (అఙ్గుష్ఠయోః  ) ।
ద్రీం  ద్రావణబాణాయ  నమః (తర్జన్యోః ) ।
క్లీం  ఆకర్షణబాణాయ  నమః (మధ్యమయోః) ।
బ్లూం  వశీకరణబాణాయ నమః (అనామికయోః) । ఇతి బాణన్యాసః ॥
సౌః కామాయ నమః (అఙ్గుష్ఠయోః  ) । క్లీం  మన్మథాయ నమః (తర్జన్యోః ) ।
ఐం కన్దర్పాయ  నమః (మధ్యమయోః) ।బ్లూం  మకరధ్వజాయ నమః (అనామికయోః)
స్త్రీం  మీనకేతవే నమః (కనిష్ఠికయోః ) । ఇతి కామకరన్యాసః ॥
అథ స్వమూలకరన్యాసః । ఐం అఙ్గుష్ఠాభ్యాం   నమః । క్లీం  తర్జనీభ్యాం  నమః ।
సౌః మధ్యమాభ్యాం నమః । ఐం అనామికాభ్యాం నమః ।
క్లీం  కనిష్ఠికాభ్యాం  నమః ।సౌః కరతలపృష్ఠాభ్యాం  నమః ।
ఏవం హృదయాదిన్యాసః ।
మాతృకాన్యాసః ।
అస్య శ్రీమాతృకాసరస్వతీన్యాసమహామన్త్రస్య   బ్రహ్మా  ఋషిః ।
గాయత్రీ ఛన్దః  । శ్రీమాతృకాసరస్వతీ  దేవతా ।హల్భ్యో బీజేభ్యో నమః ।
స్వరేభ్యః శక్తిభ్యో  నమః । బిన్దుభ్యః  కీలకేభ్యో నమః ।
మమ శ్రీవిద్యాఙ్గత్వేన   న్యాసే వినియోగః ॥
సర్వమాతృకయా సర్వాఙ్గే అఞ్జలినా  త్రిర్వ్యాపకం  కుర్యాత్ ॥
(౭ -ఓం ఐం హ్రీం  శ్రీం  ఐం క్లీం  సౌః)
౭ అం కం ఖం గం ఘం ఙం -ఆం అఙ్గుష్ఠాభ్యాం   నమః
౭ ఇం చం ఛం జం ఝం ఞం -ఈం తర్జనీభ్యాం  నమః
౭ ఉం టం ఠం డం ఢం ణం - ఊం మధ్యమాభ్యాం నమః
౭ ఏం తం థం దం ధం నం - ఐం అనామికాభ్యాం నమః
౭ ఓం పం ఫం బం భం మం -ఔం కనిష్ఠికాభ్యాం  నమః
౭ అం యం రం లం వం శం షం సం హం లం క్షం అః -
కరతలకరపృష్ఠాభ్యాం  నమః

ఏవం హృదయాదిన్యాసః ।
భూర్భువస్సువరోం ఇతి దిగ్బన్ధః  ॥

ధ్యానమ్ ।
పఞ్చాశద్వర్ణభేదైర్విహితవదనదోః   పాదయుక్కుక్షివక్షో -

దేశాం భాస్వత్కపర్దాకలితశశికలామిన్దుకున్దావదాతామ్    ।
అక్షస్రక్కుమ్భచిన్తాలిఖితవరకరాం  త్రీక్షణామబ్జసంస్థాం  
అచ్ఛాకల్పామతుచ్ఛస్తనజఘనభరాం భారతీం తాం నమామి ॥
లమిత్యాది పఞ్చపూజాం కృత్వా ।
బహిర్మాతృకా
మాతృకాః త్రితారీబాలాపూర్వికాః  నమ హంసః ఇత్యన్తాః స్వాఙ్గేషు  న్యసేత్ ।
౭ అం నమః హంసః (శిరసి) ౭ కం నమః (దక్షబాహుమూలే)
౭ ఆం -(ముఖవృత్తే)) ౭ ఖం (దక్షకూర్షరే )
౭ ఇం (దక్షనేత్రే ) ౭ గం హంసః (దక్షిమణిబన్ధే )
౭ ఈం (వామనేత్రే ) ౭ ఘం (దక్షకరాఙ్గులిమూలే )
౭ ఉం (దక్షకర్ణే ) ౭ ఙం (దక్షకరాఙ్గుల్యగ్రే  )
౭ ఊం (వామకర్ణే ) ౭ చం (వామబాహుములే)
౭ ఋం (దక్షనాసాపుటే) ౭ ఛం (వామకూర్పరే)
౭ ౠం (వామనాసాపుటే) ౭ జం (వామమణిమ్బన్ధే )
౭ లృమ్ । (దక్షకపోలం) ౭ ఝం (వామకరాఙ్గులిమూలే )
౭ లౄం (వామకపోలే) ౭ ఞం (వామకరాఙ్గుల్యగ్రే  )
౭ ఐం (అధరోష్ఠే ౭ టం (దక్షోరుమూలే)
౭ ఓం (ఊర్ధ్వదన్తపఙ్క్తౌ  ) ౭ ఠం (దక్షజానుని)
౭ ఔం (అధోదన్తపఙ్క్తౌ ) ౭ ఢం (దక్షపాదాఙ్గులిమూలే )
౭ అం (జిహ్వాగ్రే ) (మూధ్ర్ని ) ౭ ణం (దక్షపాదాఙ్గుల్యగ్రే  )
౭ అః (ఖణ్ఠే ) (వక్త్రై ) ౭ తం (వామోరుమూలే)
౭ థం (వామజానుని) ౭ దం (వామగుల్ఫే)
౭ ధం (వామపాదాఙ్గులిమూలే ) ౭ నం (వామపాదాఙ్గుల్యగ్రే  )
౭ పం నమః హంసః (దక్షపాశ్వే) ౭ ఫం (వామపార్శ్వే)
౭ బం (పృష్ఠే ) ౭ భం (నాభౌ)

౭ మం (జఠరే) ౭ యం (హృదయే)

౭ రం (దక్షకక్షే) ౭ లం (గలపృష్ఠే )
౭ వం (వామకక్షే) ౭ శం (హృదయాదిదక్షకరాఙ్గుల్యన్తం  )
౭ షం (హృదయాదివామకరాఙ్గుల్యన్తం  ) ౭ సం (హృదయాదిదక్షపాదాఙ్గుల్యన్తం  )

౭ హం (హృదయాదివామపాదాఙ్గుల్యన్తం  ) ౭ ళం (కట్యాదిపాదాఙ్గుల్యన్తం  )
౭ క్షం (కట్యాదిబ్రహ్మరన్ధ్రాన్తం   )
అన్తర్మాతృకా ।
౭ అం నమః హంసః । ఆం నమః హంసః ఇత్యాది అక్షరవర్గీణ  సహితం
.....అః నమః హంసః ॥
కణ్ఠే విశుద్ధిచక్రే  షోడశదలకమలే ॥
౭ కం నమః హంసః । ఖం నమః హంసః ఇత్యాది అక్షరవర్గేణ  సహితం
..... ఠం నమః హంసః ॥
హృదయే అనాహతే ద్వాదశదలకమలే ॥
౭ డం నమః హంసః । ఢం నమః హంసః ఇత్యాది అక్షరవర్గీణ  సహితం
..... ఫం నమః హంసః ॥
నాభౌ మణిపూరే దశదలకమలే ॥
౭ బం నమః హంసః । భం నమః హంసః ఇత్యాది అక్షరవర్గీణ  సహితం
..... లం నమః హంసః ॥
లిఙ్గమూలే  స్వాధిష్ఠానే  షడ్దలకమలే  ॥
౭ వం నమః హంసః । శం నమః హంసః ఇత్యాది అక్షరవర్గీణ  సహితం
..... సం నమః హంసః ॥
గుదోపరిమూలాధారే చతుర్దలకమలే  ॥
౭ హం నమః హంసః । క్షం నమః హంసః ॥భ్రువోర్మధ్యే  ఆజ్ఞాచక్రే  ద్విదలే
౭ అం నమః హంసః । ఆం నమః హంసః ఇత్యాది అక్షరవర్గీణ  సహితం
..... క్షం నమః హంసః ॥

(౫౦ వర్ణాః )మూర్ధ్ని  సహస్రారే  ॥
ఐం నమః మణిబన్ధే । క్లీం  నమః తలే ।సౌః అగ్రే । ఇతి దక్షకరే ।
ఏవం వామకరే ।
ఐం నమః కక్షే । క్లీం  కూర్పరే ।సౌః పాణౌ ఇతి దక్షే । ఏవం వామేఽపి ।
ఐం నమః అధః కక్షే । క్లీం  జానుని ।సౌః పాదాఘ్రే ఇతి దక్షే । ఏవం వామే ।
ఐం నమో లిఙ్గే । క్లీం  హృది ।సౌః నాదాన్తే । ఇతి విద్యాన్యాసః ।

నవయోనిన్యాసః ।
ఐం దక్షకర్ణే । క్లీం  వామే ।సౌః చిబుకే । ఐం దక్షశఙ్ఖే । క్లీం  వామే ।
సౌః ముఖే । ఐం దక్షనేత్రే । క్లీం  వామే ।సౌః ముఖే । ఐం దక్షనేత్రే ।
క్లీం  వామే ।సౌః నాసాయామ్ । ఐం దక్షబాహౌ । క్లీం  వామే ।సౌః కుక్షౌ ।
ఐం దక్షజానుని । క్లీం  వామే ।సౌః నాభౌ । ఐం దక్షపాదే । క్లీం  వామే ।
సౌః గుహ్యే । ఐం దక్షపార్శ్వే । క్లీం  వామే ।సౌః హృది ।
ఐం దక్షస్తనే । క్లీం  వామే ।సౌః కణ్ఠే ।
రత్యాదిన్యాసః । (మూలాధారే) ఐంరత్యై  నమః (హృది) ।
క్లీం  ప్రీత్యై   నమః (భ్రూమధ్యే )। సౌః మనోభవాయై నమః । (మూలాధారే)
సౌః అమృతేశ్యై  నమః (హృది)। క్లీం  యోగేశ్యై  నమః (భ్రూమధ్యే )
ఐం విశ్వయోన్యై  నమః । ఐం హృదయాయ నమః । క్లీం  శిరసే స్వాహా ।
సౌః శిఖాయై వషాట్ । ఐం కవచాయహుమ్ । క్లీం  నేత్రత్రయాయ   వౌషట్ ।
సౌః అస్త్రాయ  ఫట్ ॥ ఇతి న్యాసైర్దేహం   సన్నహ్య ।
“మూలాధారేమూలవిద్యాం విద్యుకోటిసమప్రభామ్  ॥
సూర్యకోటిప్రతీకాశాం  చన్ద్రకోటిసుశీతలామ్  ।
బిసతన్తుస్వరూపాం తాం బిన్దుత్రివలయాం   ప్రియే  ।
ఊర్ధ్వశక్తినిపాతేన   సహజేన వరాననే ॥
మూలశక్తిదృఢత్వేన మధ్యశక్తిప్రబోధతః   ।
పరమానన్దసన్దోహసానన్దం    చిన్తయే పరమ్ ॥
ఇత్యన్తర్యజనం కృత్వా పీఠపూజాం న్యాసేన స్వదేహే కుర్యాత్ ।
ఆత్మని పీఠపూజా (మూలాధారే)ఆధారశక్తయే నమః । ప్రకృత్యై 
నమః । (స్వాధిష్ఠానే ) కమఠాయ నమః । (మణిపూరే) శేషాయ నమః ।
(అనాహతే) పృథివ్యై  నమః ।సుధామ్బుధయే నమః ।మణిద్వీపాయ నమః ।
చిన్తామణిగృహాయ నమః । రత్నవేదికాయై నమః ।మణిపీఠాయ నమః ।
(దిక్షు)నానామునిగణేభ్యో నమః ।నానాదేవేభ్యో నమః । ధర్మాయ
నమః (దక్షాంసే) । అధర్మాయ (దక్షకుక్షౌ) । అజ్ఞానాయ  నమః ।
(దక్షపృష్ఠే ) । అవైరాగ్యాయ  నమః (వామపృష్ఠే ) । అనైశ్వర్యాయ
(వామకుక్షౌ) । శేషాయ నమః । పద్మాయ నమః । ప్రకృతిమయపత్రేభ్యో   ।
వికృతిమయకేసరేభ్యో నమః । పఞ్చాశద్వర్ణభూషితకర్ణికాయై   నమః ।
సూర్యమణ్డలాయ  నమః ।సోమమణ్డలాయ  నమః । వహ్నిమణ్డలాయ  నమః ।

సం సత్త్వాయ నమః । రం రజసే నమః । తం తమసే । ఆం ఆత్మనే నమః ।
అం అన్తరాత్మనే నమః । పం పరమాత్మనే నమః ।హ్రీం  జ్ఞానాత్మనే  నమః ।
పత్రేషు  వామాయై । జ్యేష్ఠాయై  నమః ।రౌద్ర్యై  నమః । అమ్బికాయై నమః ।
ఇచ్ఛాయై నమః ।జ్ఞానదాయై  నమః । క్రియాయై  నమః । కుబ్జికాయై  నమః ।
చిత్రాయై  నమః । విషఘ్నికాయై నమః ।దూతర్యై  నమః । ఆనన్దాయై  నమః ।
మధ్యే మనోన్మన్యై  నమః । ఐం పరాయై । అపరాయై నమః । పరాపరాయై నమః ।
హ్సౌం సదాశివమఞ్చపద్మాసనాయ నమః । పరమశివపర్యఙ్కాయ నమః ।
ఇతి పీఠం న్యస్య తత్రైవ  హృదయే శ్రీబాలాం  ధ్యాయేత్ ।
మూలాదిబ్రహ్మరన్ధ్రాన్తం    బిసతన్తుతనీయసీమ్ ।
భ్రమద్భ్రమరనీలాభధమ్మిల్లామలపుష్పిణీమ్   ॥ ౧॥
బ్రహ్మరన్ధ్రస్ఫురద్భిన్నముఖరేఖావిరాజితామ్   ।
ముఖరేఖాలగ్నరత్నతిలకాం ముకుటోజ్జ్వలామ్  ॥౨॥
విశుద్ధముక్తావజ్రాఢ్యచన్ద్రరేఖాకిరీటినీమ్    ।
భ్రమద్భ్రమరనీలాభనయనత్రయరాజితామ్   ॥ ౩॥
సూర్యభాస్వన్మహారత్నకుణ్డలాలఙ్కృతాం  పరామ్ ।
శుక్రాకారస్ఫురన్ముక్తాహారభూషణభూషితామ్  ॥ ౪॥
గ్రైవేయాఙ్గదపత్రాలిస్ఫురత్కాన్తిజితామృతామ్    ।
గఙ్గాతరఙ్గకర్పూరశుభ్రామ్బరవిరాజితామ్    ॥ ౫॥
శ్రీఖణ్డవల్లీసదృశబాహువల్లీవిరాజితామ్     ।
కఙ్కణాదిలసద్భూషామణిబన్ధలసత్ప్రభామ్  ॥౬॥
రక్తోత్పలదలాకారపాదపల్లవశోభితామ్  ।
నక్షత్రమాత్రాసఙ్కాశముక్తామఞ్జీరమణ్డితామ్     ॥ ౭॥
వామేన పాణినైకేన  పుస్తకం చాపరేణ తు ।
అభయం చ ప్రయచ్ఛన్తీం  సాధకానాం వరాననే ॥౮॥
అక్షమాలాం చ వరదం దక్షపాణిద్వయేన తు ।
దధతీం భావయే దేవీం వశ్యసౌభాగ్యవాక్ప్రదామ్ ।
క్షీరకున్దేన్దుధవలాం   ప్రసన్నాం  సంస్మరామ్యహమ్ ॥
ఇతి శ్రీ బాలాత్రిపురాం  ధ్యాత్వా మానసోపచారైరారాధ్య  మనసా

యథాశక్తి జపహోమాదికం చ కృత్వా ।
“ధర్మాధర్మహవిర్దీప్తే   స్వాత్మాగ్నౌ మనసా స్రువా  ।
సుషుమ్నావర్త్మనా నిత్యమక్షవృత్తీర్జుహోమ్యహం  స్వాహా ॥ “

కామకలాం విచిన్త్య తదుపరి శ్రీబాలాం  యథోక్తాం ధ్యాయన్ ।
స్వవామభాగే షట్కోణాన్తర్గతత్రికకోణద్వయబిన్దుబాహ్యవృత్తచతురశ్రం   
కృత్వా స్వదక్షే త్రికోణం  వృత్తబిమ్బం మణ్డలం  భూమౌ విరచ్య
తత్రాధారశక్తిం   సమ్పూజ్య । తత్రాధారం  నిక్షిప్య । తదుపర్యస్త్రమన్త్రేణ 
శోధితం హృన్మన్త్రేణ  పూరితం పాత్రం  శఙ్ఖాదికం  వా సంస్థాప్య
తత్ర “గఙ్గే చ యమునే చైవ  ” ఇత్యాదినా తీర్థమావాహ్య
గన్ధాదీన్  ప్రణవేన  నిక్షిప్య ।
వహ్నిసూర్యసోమకలాభిః సమ్పూజ్య ధేనుముద్రాం  ప్రదర్శ్య
స్వమన్త్రేణ  చ సమ్పూజయేదితి । విధివిహితసామాన్యార్ఘ్యోదకేన  స్వవామే
కృతమణ్డలమభ్యుక్ష్య  । తత్ర “ఆధారశక్తిభ్యో నమః” ఇత్యాది
పీఠపూజాక్రమేణ  సమ్పూజ్య । నమః ఇత్యాధారం ప్రక్షాల్య  మణ్డలోపరి
సంస్థాప్య  । “రం వహ్నిమణ్డలాయ  దశకలాత్మనే నమః” ఇతి ప్రపూజ్య  ।
దేవీబుద్ధ్యా  సంస్థాప్య  । “అం అర్కమణ్డలాయ  ద్వాదశకలాత్మనే నమః”
ఇతి కలశే సమ్పూజ్య । “ఓం చన్ద్రమణ్డలాయ   షోడశకలాత్మనే నమః”
ఇతి ద్రవ్యే  సమ్పూజ్య । ఫడితి సంరక్ష్య హుమిత్యవగుణ్ఠ్య  మూలేన సంవీక్ష్య
నమః ఇత్యభ్యుక్ష్య మూలేన గన్ధమాఘ్రాయ   । కుమ్భే పుష్పం దత్త్వా శాపమోచనం
కుర్యాత్ ।
ఏకమేవ పరం బ్రహ్మ  స్థూలసూక్ష్మమయం  ధ్రువమ్  ।
కచోద్భవాం బ్రహ్మహత్యాం  తేన తే నాశయామ్యహమ్ ॥
సూర్యమణ్డలసమ్భూతే  వరుణాలయసమ్భవే ।
అమాబీజమయి దేవి శుక్రశాపాద్విముచ్యతామ్  ॥
వేదానాం ప్రణవో  బీజం బ్రహ్మానన్దమయం   యది ।
తేన సత్యేన దేవేశి బ్రహ్మహత్యాం  వ్యపోహతు ॥
పవమానః పరానన్దః  పవమానః పరో రసః ।
పవమానం పరం జ్ఞానం  తేన తే పావయామ్యహమ్ ॥
కృష్ణశాపవినిర్ముక్తా  త్వం ముక్తా బ్రహ్మశాపతః  ।
విముక్తా రుద్రశాపేన  పవిత్రా భవ సామ్ప్రతమ్ ॥

ఇతి త్రిః  పఠిత్వా తతః ఓం వాం వీం వూం వైం  వౌం వః బ్రహ్మశాపమోచితాయై
సురాదేవ్యై  నమః ఇత్యపి త్రిః  ।హ్రీం  శ్రీం  క్రాం  క్రీం  క్రూం  క్రైం  క్రౌం  క్రః
సురాకృష్ణశాపం  మోచయమోచయ అమృతం స్రావయ  స్రావయ  స్వాహా ఇతి త్రిః  ।
హంసః శుచిషద్వసురన్తరిక్షసద్ధోతా  వేదిషదతిర్థిర్దురోణసత్   ।
నృషద్వరసదృతసద్వ్యోమసదబ్జా గోజా ఋతజా అద్రిజా  ఋతం బృహత్ ॥
ఇత్యపి త్రిః  పఠిత్వా ఆనన్దభైరవం   సురాదేవీం చ తత్ర ధ్యాత్వా
హసరక్షమలవయఊం ఆనన్దభైరవాయ   వౌషట్ । సహక్షమలవరయఊం
సురాదేవ్యై  వౌషట్ । ఇతి దేవదేవ్యౌ త్రిః  సమ్పూజ్య ద్రవ్యమధ్యే
దక్షిణావర్తేనే త్రిః  పఙ్క్త్యా  అం (౧౬) కం (౧౬) థం (౧౬) ఇతి శక్తిచక్రం 
విలిఖ్య తన్మధ్యే హం క్షం చ ।
తత్సమావేశాద్ద్రవ్యమధ్యేఽమృతం  విచిన్త్య ।
ధేనుముద్రయా  అమృతీకృత్య వమితి సుధాబీజం మూలమప్యష్టధా  ఘటం ధృత్వా
పఠిత్వా । ఆత్మశ్రీచక్రయోర్మధ్యే   త్రికోణషట్కోణవృత్తచతురస్రం 
విలిఖ్య । చతురశ్రే పూర్ణగిరిపీఠాయ  నమః । ఉడ్డీయానపీఠాయ  నమః ।
కామరూపీఠాయ నమః ।జాలన్ధరపీఠాయ  నమః । ఇతి సమ్పూజ్య । షట్కోణే
షడఙ్గం  సమ్పూజ్య । త్రిఖణ్డేన   త్రికోణాగ్రదక్షోత్తరం   సమ్పూజ్య ।మధ్యే
ఆధారశక్తీః సమ్పూజ్య త్రికోణగర్భే  యన్త్రికాం  సంస్థాప్య  నమః ఇతి
సామాన్యార్ఘ్యజలేనాభ్యుక్ష్య  యం ధూమ్రార్చిషే  నమః । రం ఊష్మాయై నమః ।
లం జ్వలిన్యైః  నమః । వం జ్వాలిన్యై  నమః । శం విస్ఫులిఙ్గిన్యై   నమః ।
షం సుశ్రియై  నమః । సం స్వరూపాయై నమః ।హం కపిలాయై నమః ।
లం హవ్యవాహాయై నమః । క్షం కవ్యవాహాయై నమః ।మధ్యే రం వహ్నిమణ్డలాయ
దశకలాత్మనే నమః । ఇతి సమ్పూజ్య । షట్కోణే షడఙ్గం  సమ్పూజ్య ।
మధ్యే మూలేన దేవీం సమ్పూజ్య ।పాత్రం  ఫడితి ప్రక్షాల్య  ।యన్త్రికోపరి
సంస్థాపయేత్  । తత్ర కం భం తపిన్యై  నమః । ఖం వం తాపిన్యై  నమః ।
గం ఫం ధూమ్రాయై  నమః ।ఘం పం మరీచ్యై  నమః ।
ఙం నం జ్వలిన్యై  నమః । చం ధం రుచ్యై  నమః ।
ఛం దం సుషుమ్నాయై నమః । జం థం భోగదాయై నమః ।
ఝ తం విశ్వాయై నమః ।ఞం ణం బోధిన్యై  నమః ।
టం ఢం ధారిణ్యై  నమః । ఠం డం క్షమాయై నమః ।
అం అర్కమణ్డలాయ  ద్వాదశకలాత్మనే నమః ।
ఇతి సమ్పూజ్య । త్రికోణవృత్తషట్కోణం  పాత్రే విలిఖ్య

సమస్తవ్యస్తమన్త్రేణ   సమ్పూజ్య । వరుణబీజం మూలం విలోమమాతృకాం చ
పఠన్ । అమృతేన త్రికోణం  ప్రపూర్య  జలేన చ భాగమేకం ప్రపూర్య  తత్ర
సుగన్ధాది  నిక్షిప్య ।
అం అమృతాయై నమః । ఆం మానదాయై నమః । ఇం పూషాయై నమః ।
ఈం తుష్ట్యై  నమః । ఉం పుష్ట్యై  నమః ।ఊం రత్యై  నమః ।
ౠం ధృత్యై  నమః ।
ౠం శశిన్యై  నమః । లృం చన్డికాయై  నమః । లౄం కాన్త్యై  నమః ।
ఏం జ్యోత్స్నాయై నమః । ఐం శ్రియై  నమః । ఓం ప్రీత్యై   నమః ।
ఔం అఙ్గదాయై  నమః । అం పూర్ణాయై  నమః । అః పూర్ణామృతాయై  నమః ।
ఓం సోమమణ్డలాయ  షోడశకలాత్మనే నమః ।
ఇతి సమ్పూజ్య ।పూర్వవన్మన్త్రం  ద్రవ్యే  విలిఖ్య త్రికోణత్రిరేఖాయాం 
అం ఆం ఇత్యాది క్షః ఇత్యన్తం  మాతృకాం త్రిస్త్రిర్విలిఖ్య   ।మూలఖణ్డత్రయేణ 
త్రికోణం  సమ్పూజ్య షట్కోణే షడఙ్గం  చ । గఙ్గేత్యాదినా  తీర్థమావాహ్య  ।
ఆనన్దభైరవభైరవ్యౌ    స్వమన్త్రేణ  సమ్పూజ్య ।పూర్వాదితః ।
గ్లూం  గగనరత్నేభ్యో నమః ।స్లూం  స్వర్గరత్నేభ్యో  నమః ।
మ్లూం  మర్త్యరత్నేభ్యో నమః ।ప్లూం  పాతాలరన్తేభ్యో నమః ।
మధ్యే న్లూం  నాగరత్నేభ్యో నమః ।
ఇతి సమ్పూజ్య । నివేదనద్రవ్యం  సంశోధ్య హుమిత్యవగుణ్ఢ్య
అమృతీకృత్య ।తాలత్రయేణ  దిశః సమ్బద్ధ్య  । తదుపరి సప్తధా మూలం
సమ్పూజ్య తత్ర దేవీమావాహ్య ।తాలత్రయేణ  దిగ్బన్ధనం  విధాయ
అవగుణ్ఢ్యామృతీకృత్య  ।యోనిముద్రాం  ప్రదర్శ్య  ।హ్సౌం నమః ఇతి సమ్పూజ్య ।
శఙ్ఖఃముద్రాం   ప్రదర్శ్య  షడఙ్గేన  సకలీకృత్య మత్స్యముద్రయా  పాత్రమాసాద్య
మూలం దశధా జప్త్వా పాత్రం  దేవీరూపం విభావయేదితి ।
తతో దేవ్యాజ్ఞామాదాయ  ఘటసమీపే గురుపాత్రం  తతః శక్తిపాత్రం 

భోగపాత్రం  స్వపాత్రం  యోగినీపాత్రం  వీరపాత్రం  బలిపాద్యార్ఘ్యాచమనీయపాత్రాణి 
సంస్థాప్య  । చర్వణయుతకారణేన తత్త్వముద్రయా  శ్రీపాత్రాద్బిన్దూన్  
సముద్ధృత్య  । ఆనన్దభైరవం   తర్పయామి నమః ఇతి తన్మన్త్రేణ
త్రిః  సన్తర్ప్య  । తతః శ్రీగురు  శ్రీమచ్ఛ్రీ  ....
ఆనన్దనాథశ్రీపాదుకాం   పూజయామి తర్పయామి
నమః ఇతి త్రిః  సన్తర్ప్య  । శ్రీపాత్రామృతేన   మూలదేవీం సాయుధాం సవాహనాం
సపరివారాం తర్పయామి నమః ఇతి సన్తర్పయేదితి కలశపూజావిధిః ।

అథ శ్రీచక్రోపరి   పీఠపూజాం పూర్వవద్విధాయ శ్రీబాలాం  ధ్యాత్వా వాయుబీజేన
వామనాసాపుటేన దేవీం స్వహృదయాత్ కుసుమాఞ్జలావానీయ  శ్రీచక్రే  సంస్థాప్య  ।
“దేవేశి భక్తిసులభే పరివారసమన్వితే ।
యావత్త్వాం పూజయిష్యామి తావద్దేవి  ఇహావహ ॥ ఇతి పఠిత్వా ।
౭ శ్రీకామేశ్వరశివశివాసహితే  బలాత్రిపురే  ఇహాగచ్ఛ ఆగచ్ఛ ।
ఇహ తిష్ఠ తిష్ఠ । ఇహ సన్నిధేహి సన్నిధేహి ।
సన్నిరుద్ధా భవ సన్నిరుద్ధా భవ ।
మమ సర్వోపచారసహితాం పూజాం గృహాణ గృహాణ
ఇత్యావాహనాదిముద్రాః  ప్రదర్శ్య  ।
ప్రాణప్రతిష్ఠాం    శ్రీచక్రే  లేలిహానముద్రయా  విధాయ దశదిగ్బన్ధం
కృత్వా అవగుణ్ఢ్య  సకలీకృత్య పరమీకృత్య । ధేనుయోనిముద్రే ప్రదర్శ్య
వరాభయపుస్తకాక్షమాలాజ్ఞానాఙ్కుశపాశచాపబాణకపాలకమలాదిముద్రాః 
ప్రదర్శ్య  । శ్రీపాత్రామృతేన   సాయుధాం సవాహనాం సపరివారాం సావరణాం
శ్రీకామేశ్వరాఙ్కమధ్యస్థ  కామేశ్వర్యఙ్కసంస్థితాం  శ్రీబాలాత్రిపురాం 
తర్పయామి నమః ఇతి త్రిః  సణ్తర్ప్య । పునరపిమూలేన శ్రీబాలాత్రిపురాశ్రీపాదుకాం  
తర్పయామి నమః ఇతి త్రిః  సన్తర్ప్య  మూలముచ్చార్య ।
ఏతత్పాడ్యం శ్రీకామేశ్వరసహిత  శ్రీబాలాత్రిపురాయై   నమః పాదయోః పాద్యమ్ ।
ఏవమర్ఘ్ర్యం  స్వాహా (హస్తయోః) ।
ఆచమనీయం మధుపర్కం చ సుధా (ముఖే) ।స్నానీయం నమః (సర్వాఙ్గే ) ।
ఇతి సుస్నాప్య । శుద్ధదుకూలేనాఙ్గం   ప్రోఞ్చ్ఛయ  ।
విచిత్రపటవస్త్రం   కుఙ్కుమ-

కస్తూరీచన్దనసిన్దూరముకుటకుణ్డలహారాదినానాలఙ్కరాన్    దత్త్వా
పునరాచమనీయం దద్యాత్ ।
తతో మధ్యమానామాఙ్గుష్ఠైః   గన్ధో నమః ఇతి గన్ధమ్  ।
అఙ్గుష్ఠతర్జనీభ్యాం    పుష్పాణి వౌషట్ ఇతి పుష్పైః  సమ్పూజ్య ।
ధూపపాత్రం  ఫడితి సమ్పూజ్య పురతః స్థాపయిత్వా  వామతర్జన్యా
సంస్పృశన్ శ్రీపాత్రామృతేన   ధూపం నివేదయామి ఇతి నివేద్య ।
జగద్ధ్వనిమన్త్రమాతః   స్వాహా ఇతి ఘణ్టాం  సమ్పూజ్య
వామేన పాణినా తాం వాదయన్మధ్యానామాఙ్గుష్ఠైర్ధూపం    ధృత్వా
గాయత్రీం  మూలమన్త్రం  చ పఠన్ ।
“వనస్పతిరసో దివ్యో గన్ధాఢ్యో  గన్ధ ఉత్తమః  ।

ఆహ్వానం సర్వదేవానాం ధూపోఽయం ప్రతిగృహ్యతామ్  ॥ “

ఇతి త్రిధోత్తోల్య  దేవీం ధూపయేత్ । తతో దీపం సమ్ముఖే సంస్థాప్య  పూర్వవత్
ప్రోక్షణపూజనే  కృత్వా వామమధ్యమయా దీపపాత్రం  స్పృశన్ దీపం నివేదయామి
ఇతి నివేద్య పూర్వవత్ ఘణ్టాం  వాదయన్ ।
మధ్యమానామామధ్యే దీపపాత్రమఙ్గుష్ఠేన  
ధృత్వా దర్శయన్ ।గాయత్రీం  మూలం చ పఠన్ ।
౭ “సుప్రకాశో  మహాదీపః సర్వత్ర తిమిరాపహః ।
స బాహ్యాభ్యాన్తరం జ్యోతిర్దీపోఽయం  ప్రతిగృహ్యతామ్  ॥” ఇతి దీపయేత్ ।
తతః సువర్ణాదిపాత్రే  కుఙ్కుమేన వసుపత్రం  చన్ద్రరూపం  చరుం కృత్వా మధ్యే
దీపమేకమష్టపత్రేషు   దీపాష్టకం  సంస్థాప్య  శ్రీం  సౌః గ్లూం
స్లుం  మ్లూం  ప్లూం  న్లూం  సౌః
శ్రీః  రత్నేశ్వర్యై  నమః । ఇత్యభ్యర్చ్య మూలేన చాభ్యర్చ్య ।స్థాలకం
మస్తకాన్తమృద్ధృత్య  నవవారమ్ ।మూలం చ పఠన్ ।
“సమస్తచక్రచక్రేశీయుతే   దేవి నవాత్మికే ।
ఆరాత్రికమిదం  దేవి గృఃఆణ మమ సిద్ధయే  ॥ “

ఇతి చక్రముద్రయా   నీరాజయేత్ । తతో నానానైవేద్యం  సువర్ణాదిపాత్రే  నిక్షిప్య
హుమిత్యవగుణ్ఠ్య  ధేనుముద్రయామృతీకృత్య  ।మూలం సప్తధా జప్త్వా
వామాఙ్గుష్ఠేన   నైవేద్యపాత్రం   స్పృశన్ మూలాన్తే ।
“హేమపాత్రగతం  దివ్యం పరమాన్నం సుసంస్కృతమ్ ।
పఞ్చధా షడ్రసోపేతం  గృహాణ పరమేశ్వరి ॥ “

నైవేద్యం  నివేదయామీతి దక్షానామాఙ్గుష్ఠాభ్యాముత్సృజేత్   । తతః
పునరాచమనీయం దత్త్వా మూలాన్తే కర్పూరాదియుక్తతామ్బూలం నివేదయామితి
పుర్వవద్దద్యాత్  । సర్వేషామర్ఘ్యపాత్రజలేనోత్సర్గః    కార్యః ।
తతస్తత్త్వముద్రయా   దేవీం త్రిః  సన్తర్ప్య  పూర్వోక్తాః ముద్రాః  ప్రదర్శ్య  ।
యోనిం హృది ।క్షోభిణీం ముఖే ।ద్రావిణీం  భ్రూమధ్యే  । ఆకర్షిణీం  లలాటే ।
వశినీం బ్రహ్మరన్ధ్రే   । ఆహ్లాదినీం  పఞ్చముద్రామయీం  ప్రదర్శ్య  । కృతాఞ్జలిః
“శ్రీబాలాత్రిపురే   ఆవరణాని తే పూజయామి” ఇత్యాజ్ఞాం
గృహీత్వావరణపూజామారభేత ।
తత్రాదౌ  ప్రాగ్యోనిమధ్యయోన్యోరన్తరాలే  గురుపాత్రే (త్రేణ ) .....

ఆనన్దనాథ  శ్రీపాదుకాం  పూజయామి నమస్తర్పయామి నమః ।
ఏవం పరమగురు శ్రీపాదుకాం  పూ । పరమాచార్య శ్రీ । పరమేష్ఠిగురుశ్రీ  ।

దివ్యౌధగురుశ్రీ । సిద్ధౌఘగురుశ్రీ  ।మానవౌఘగురుశ్రీ ।
పునః స్వగురుశ్రీ । ఇతి పూజయేత్తర్పయేచ్చ ।
ఆగ్నేయే హృదయశ్రీపా  ।ఈశానే శిరఃశ్రీపా  । నైరృతే  శిఖాశ్రీపా  ।
వాయవ్యే కవచశ్రీపా  ।మధ్యే నేత్ర శ్రీపా  । దిక్షు చతుర్ధా అస్త్రశ్రీ  ।
ఇతి పూజయేత్తర్పయేచ్చ ।
తతస్త్రికోణే  ఆగ్నేయే ఐం రం రతి శ్రీపా  ।ఈశానే క్లీం  ప్రీం  ప్రీతి  శ్రీపా  ।
అగ్రకోణే  సౌః మం మనోభవా శ్రీపా  । ఇతి పూజయేత్తర్పయేచ్చ ।
తతస్త్రికోణస్యైవోత్తరే   ।ద్రాం  క్షోభణబాణశ్రీ । ద్రిం  ద్రావణబాణశ్రీ  ।
క్లీం  ఆకర్షణబాణశ్రీ  ।బ్లూం  వశీకరణబాణశ్రీ ।
తదగ్రే సః ఉన్మాదనబాణశ్రీ ।
ఇతి సమ్పూజ్య సన్తర్ప్య । తథైవ  తదుత్తరే ।సౌః కామశ్రీ ।
క్లీం  మన్మథశ్రీ ।
తద్దక్షే  ఐం కన్దర్పశ్రీ  ।బ్లూం  మకరధ్వజశ్రీ । అగ్రే స్త్రీం  మీనకేతుశ్రీ ।
ఇతి పూజయేత్తర్పయేచ్చ ।
తతోఽష్టయోనిషు  పూర్వాదితః । అనఙ్గకుసుమాశ్రీ  । అనఙ్గమేఖలాశ్రీ  ।
అనఙ్గమదనాశ్రీ  । అనఙ్గమదనాతురాశ్రీ  ।సుభగాశ్రీ । భగాశ్రీ ।
భగసర్పిణీశ్రీ । భగమాలాశ్రీ । ఇతి పూజయేత్తర్పయేచ్చ ।
తతోఽష్టపత్రేషు   పూర్వాదితః ।
అం అసితాఙ్గభైరవశ్రీ   । ఆం బ్రాహ్మీ  శ్రీ । ఇం రురుభైరవశ్రీ  ।
ఈం మాహేశ్వరీశ్రీ । ఉం చణ్డభైవరశ్రీ   ।ఊం కౌమారీశ్రీ ।
ఋం క్రోధభైరవశ్రీ   ।ౠం వైష్ణవీశ్రీ   । లృం ఉన్మత్తభైరవశ్రీ  ।
ౡ వారాహీశ్రీ । ఐం కపాలిభైరవశ్రీ  । ఐం మాహేన్ద్రీశ్రీ  ।
ఓం భీషణభైరవశ్రీ  ।ఔం చాముణ్డాశ్రీ  । అం సంహారభైరవశ్రీ  ।
అః నారసింహీ శ్రీపా  । ఇతి పూజయేత్తర్పయేచ్చ ॥
తతో గ్రన్థిస్థానేషు    పశ్చ్మిమాదితః ।
కామరూపపీఠశ్రీ ।మలయగిరిపీఠశ్రీ । కౌలగిరిపీఠశ్రీ ।
కులాన్తకపీఠశ్రీ ।చౌహారపీఠశ్రీ ।జాలన్ధరపీఠన్ధరశ్రీ   ।
ఉడ్డీయానపీఠశ్రీ  । దేవకూటపీఠశ్రీ । ఇతి పూజయేత్తర్పయేచ్చ ॥
తతో వృత్తమణ్డలే  పశ్చిమాదిత ఊర్ధ్వమధశ్చ  ।హేరుకభైరవశ్రీ  ।
వేతాలభైరవశ్రీ  । త్రిపురాన్తకభైరవశ్రీ   । అగ్నిజిహ్వభైరవశ్రీ  ।
కాలాన్తకభైరవశ్రీ  । కపాలిభైరవశ్రీ  । ఏకపాదభైరవశ్రీ  ।

భీమరూపభైరవశ్రీ  ।మలయభైరవశ్రీ  ।హాకటేశ్వరభైరవశ్రీ  ।
ఇతి పూజయేత్తర్పయేచ్చ ॥
తతశ్చతురస్రే పూర్వాదితః । ఇన్ద్రశ్రీ  । అగ్నిశ్రీ ।యమశ్రీ ।
నిఋతిశ్రీ । వరుణశ్రీ ।వాయుశ్రీ । కుబేరశ్రీ ।ఈశానశ్రీ ।
ఇన్ద్రేశానయోర్మధ్యే  బ్రహ్మశ్రీ  । వరుణరాక్షసయోర్మధ్యే విష్ణుశ్రీ  ।
ఇతి పూజయేత్తర్పయేచ్చ ॥
తతస్తత్సమీపే । వజ్రశ్రీ  । శక్తిశ్రీ  । దణ్డశ్రీ  । ఖడ్గశ్రీ  ।
పాశశ్రీ । ధ్వజశ్రీ । గదాశ్రీ । త్రిశూలశ్రీపాదుకాం   పూజయామి త ॥
తతశ్చతురశ్రే పశ్చిమే ।వాం వటుకాయ నమో వటుకశ్రీ ।
ఉత్తరే యాంయోగినీభ్యో నమోయోనినీశ్రీ ।పూర్వే క్షాం క్షేత్రపాలాయ
నమః క్షేత్రపాలశ్రీ  । దక్షే గాం గణపతయే నమః గణపతిశ్రీ ।
ఇతి పూజయేత్తర్పయేచ్చ ॥
తతో వాయవ్యే అష్టవసుభ్యో  నమః ।ఈశానే ద్వాదశాదిత్యేభ్యో నమః ।
ఆగ్నేయే ఏకాదశరుద్రేభ్యో  నమః । నైరృతే  సర్వేభ్యో భూతేభ్యో నమః ।
ఇతి పూజయేత్తర్పయేచ్చ ॥
తతో దేవీసమీపే దక్షహస్తే అక్షమాలాశ్రీ । వరశ్రీ ।
తద్వామే పుస్తకశ్రీ । అభయశ్రీ । ఇతి పూజయేత్తర్పయేచ్చ ॥
పునర్బిన్దౌ మూలదేవీం పూర్వవత్సమ్పూజ్య సన్తర్ప్య పుష్పాఞ్జలిత్రయేణ 
సమ్పూజ్య నిత్యహోమమాచరేత్ ।
తద్యథా అగ్నౌ చక్రం  విభావ్య విలిఖ్య జలే వా ।ప్రాణాయ  స్వాహా ।
అపానాయ స్వాహా ।వ్యానాయ స్వాహా । ఉదానాయ స్వాహా ।
సమానాయ స్వాహా । ఇతి హుత్వా షడఙ్గాహుతీః  కుర్యాత్ ।
తతోమూలేన స్వదేవ్యై  హుత్వా । స్వహృది విసృజ్య ఈశానే
మణ్డలం  కృత్వా ।వాం వటుకాయ నమః ఏహ్యేహి దేవీపుత్ర వటుకనాథ
కపిలజటాభారభాస్వర త్రినేత్ర  జ్వాలాముఖ సర్వాన్ విఘ్నాన్
నాశయ్ అనాశయ సర్వోపచారసహితం బలిం గృహ్ణ గృహ్ణ స్వాహా ।
ఆగ్నేయే ।యాంయోగినీభ్యో నమః ।
ఊర్ధ్వం  బ్రహ్మాణ్డతో   వా దివి గగనతలే భూతలే నిష్కలే వా
పాతాలే వా తలే వా సలిలపవనయోర్యత్ర కుత్ర స్థితా  వా ।

ఊర్ధ్వం  పీఠోపపీఠాదిషు చ కృతపదా ధూపదీపాదికేన
ప్రీతా  దేవ్యః సదా నః శుభబలివిధినా పాన్తు వీరేన్ద్రవర్యాః  ॥
యాంయోగినీభ్యో ఫట్ స్వాహా । ఇతియోగినీబలిః ॥
నైరృతే  క్షాం క్షీం క్షూం క్షైం క్షౌం క్షః క్షేత్రపాల  అలిబలిసహితం
బలిం గృహ్ణ గృహ్ణ స్వాహా । ఇతి క్షేత్రపాలబలిః  ॥
వాయవ్యే గాం గీం గూం గణపతయే వరవరద సర్వజనం మే వశమానయ
బలిం గృహ్ణ గృహ్ణ స్వాహా । ఇతి గణపతిబలిః ॥
ఇత్థం  బలిం విరచయ్య గురుదేవ్యౌ ధ్యాయన్ యథాశక్తిం జపం విధాయ ।
పునరపి ప్రాణాయామర్ష్యాదికరాఙ్గన్యాసానన్తరం    “గుహ్యాతీతి”
తర్పణేన తేజోరూపం జపఫలం దేవీవామహస్తే సమర్ప్య ।
కవచసహస్రనామస్తవపాఠం  పఠిత్వా సాష్టాఙ్గం   ప్రణిపత్య
ప్రదక్షిణీకృత్య  సామయికైః  సహ పుర్వోక్తరూపేణ పాత్రవన్దనం   విధాయ
“నన్దన్తు  సాధకాః సర్వే వినశ్యన్తు విదూషకాః ।
అవస్థా శామ్భవీ మేఽస్తు ప్రసన్నోఽస్తు  గురుః సదా ॥“

ఇత్యాది పుర్వోక్తం శాన్తిస్తోత్రం  పఠిత్వా ।
ఈశానే “నిర్మాల్యవాసిన్యై  నమః” ఇతి నిర్మాల్యం త్యజేత్ ।
తతః “ఇతః పుర్వం జాగ్రత్స్వప్నసుషుప్త్యవస్థాసు   మనసా వాచా
కర్మణా పద్భ్యాముదరేణ శిశ్నా ప్రాణదేహధర్మాధికారతో  యదుక్తం
యత్కృతం తత్సర్వం మదీయం శ్రీబాలాత్రిపురార్పణమస్తు   ।
తామ్రాదిపాత్రేఽఘ్ర్యం    ధృత్వా “ఓం హ్రాం  హ్రీం  సః సూర్య ఏష తేఽఘః
స్వాహా” ఇత్యర్ఘ్యం  సూర్యాయ దత్త్వా । అచ్ఛిద్రమవధారయేత్  । నైవేద్యాది
బాన్ధవైః   సాకం భుక్త్వా స్వాత్మానం కామకలారూపం భావయన్ సుఖం
విహరేత్ ।
ఇతి శ్రీబాలాసపర్యాపద్ధతిః   సమాప్తా ।

